
Gunaratnam

கு³ணரத்நம்

ஸாநந்த³ம் நந்தி³ஹஸ்தாஹதமுரஜரவாஹூதகௌமாரவர்ஹி
த்ராஸாந்நாஸாக்³ரரந்த⁴ம் விஶதிப²ணிபதௌ போ⁴க³ஸங்கோசபா⁴ஜி ।

க³ண்டோ³ட்³டீ³நாலிமாலாமுக²ரிதககுப⁴ஸ்தாண்ட³வே ஶூலபாணே-

ர்வைநாயக்யஶ்சிரம் வோ வத³நவிது⁴தய: பாந்து சித்காரவத்ய:॥ 1॥
யத்கண்டே² க³ரலம் விராஜதி ஸதா³ மௌலௌ ச மந்தா³கிணீ

யஸ்யாங்கே கி³ரிஜாநநம் கடிதடே ஶார்தூ³லசர்மாம்ப³ரம் ।
யந்மாயா ஹி ருணத்³தி⁴ விஶ்வமகி²லம் பாயாத் ஸ வ: ஶங்கர:
ஜம்பூ³வத் ஜலபி³ந்து³வத் ஜலஜவத் ஜம்பா³லவத் ஜாலவத் ॥ 2॥

வித்³யா நாம நரஸ்ய ரூபமதி⁴கம் ப்ரச்ச²ந்நகு³ப்தம் த⁴நம்
வித்³யா போ⁴க³கரீ யஶ:ஶுப⁴கரீ வித்³யா கு³ரூணாம் கு³ரு: ।

வித்³யா ப³ந்து⁴ஜநோ விதே³ஶக³மநே வித்³யா பரம் தை³வதம்
வித்³யா ராஜஸு பூஜ்யதே ந ஹி த⁴நம் வித்³யாவிஹீந: பஶு:॥ 3॥

கு³ணீ கு³ணம் வேத்தி ந வேத்தி நிர்கு³ணோ ப³லீ ப³லம் வேத்தி ந வேத்தி நிர்ப³ல: ।
பிகோ வஸந்தஸ்த²கு³ணம் ந வாயஸ: கரீ ச ஸிம்ஹஸ்ய ப³லம் ந மூஷிக:॥ 4॥
கு³ணா கு³ணஜ்ஞேஷு கு³ணா ப⁴வந்தி தே நிர்கு³ணம் ப்ராப்ய ப⁴வந்தி தோ³ஷா: ।
ஸுஸ்வாது³தோயா: ப்ரப⁴வந்தி நத்³ய:ஸமுத்³ரமாஸாத்³ய ப⁴வந்த்யபேயா:॥ 5॥
கு³ணாயந்தே தோ³ஷா:ஸுஜநவத³நே து³ர்ஜநமுகே²
கு³ணா தோ³ஷாயந்தே கிமிதி ஜக³தாம் விஸ்மயபத³ம் ।

யதா² ஜீமூதோऽயம் லவணஜலதே⁴ர்வாரி மது⁴ரம்
ப²ணீ பீத்வா க்ஷீரம் வமதி க³ரலம் து:³ஸஹதரம் ॥ 6॥

வித்³யா விவாதா³ய த⁴நம் மதா³ய ஶக்தி: பரேஷாம் பரிபீட³நாய ।
க²லஸ்ய ஸாதோ⁴ர்விபரீதமேதத் ஜ்ஞாநாய தா³நாய ச ரக்ஷணாய ॥ 7॥
மதிரேவ ப³லாத் க³ரீயஸீ தத³பா⁴வே கரிணாமியந்த³ஶா ।
இதி கோ⁴ஷயதீவ டி³ண்டி³ம: கரிணோ ஹஸ்திபகாஹத: க்கணந் ॥ 8॥

வரம் க³ர்ப⁴ஸ்த்ராவோ வரமபி ச நைவாபி⁴க³மநம்
வரம் ஜாதப்ரேதோ வரமபி ச கந்யாபி⁴ஜநநம் ।

வரம் வந்த்⁴யா பா⁴ர்யா வரமபி ச க³ர்பே⁴ஷு வஸதி-
ர்ந சாவித்³வாந் ரூபத்³ரவிணகு³ணயுக்தோऽபி தநய:॥ 9॥

யா ராகா ஶஶிஶோப⁴நா க³தக⁴நா ஸா யாமிநீ யாமிநீ
யா ஸௌந்த³ர்யகு³ணாந்விதா பதிரதா ஸா காமிநீ காமிநீ ।

யா கோ³விந்த³ரஸப்ரமோத³மது⁴ரா ஸா மாது⁴ரீ மாது⁴ரீ
யா லோகத்³வயஸாத⁴நீ தநுப்⁴ரு’தாம் ஸா சாதுரீ சாதுரீ ॥ 10॥

ஜ்ஞாதிபி⁴ர்ப³ந்த்⁴யதே நைவ சௌரேணாபி ந நீயதே ।
தா³நே நைவ க்ஷயம் யாதி வித்³யாரத்நம் மஹாத⁴நம் ॥ 11॥
அஜராமரவத் ப்ராஜ்ஞோ வித்³யாமர்த²ஞ்ச சிந்தயேத் ।
க்³ரு’ஹீத இவ கேஶேஷு ம்ரு’த்யுநா த⁴ர்மமாசரேத் ॥ 12॥
கு³ணேந ஸ்ப்ரு’ஹநீய:ஸ்யாத் ந ரூபேண யதோ ஜந: ।
ஸௌக³ந்த்⁴யவர்ஜ்யம் நாதே³யம் புஷ்யம் காந்தமபி க்வசித் ॥ 13॥
இதி ஶ்ரீமஹாகவி ப⁴வபூ⁴தி விரசிதம் கு³ணரத்நகாவ்யம் ஸமாப்தம் ॥

